Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana María Beltrán Villalba andreak aurkeztutako gaurkotasun handiko galdera, jakitekoa ea Nafarroako Gobernuko lehendakariak zer jarrera duen, Ogasuneko eta Finantza Politikako kontseilariak Hitzarmen Ekonomikoa gaurkotzeko negoziazioak telefono bidez egiteko asmoa duela-eta.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuko lehendakariak Osoko Bilkuran ahoz erantzun dezan: 

Zer jarrera duzu, Nafarroako Gobernuko lehendakari gisa, Mikel Aranburu Ogasuneko eta Finantza Politikako kontseilariak duen asmoa dela-eta, telefono bidez ekitekoa Nafarroako Hitzarmen Ekonomikoa Estatuarekin gaurkotzeko negoziazioa bezain gai garrantzitsu eta sentibera bati? 

Iruñean, 2016ko apirilaren 15ean 

Foru parlamentaria: Ana Beltrán Villalba

